Коми Республикаса Юралысьлӧн тшӧктӧм серти чартернӧй авиаперевозкаяс вылӧ рӧскодсӧ позянаӧдз чинтӧма

Таво республиканскӧй сьӧмкудйын тайӧ могъяс вылӧ артыштӧма сьӧмсӧ куим пӧв этшаджык 2014 во серти.

2015 воын Коми Республикаса Юралысьлӧн да Коми Республикаса Веськӧдлан котырлӧн Администрациялы коланлун вылӧ сынӧдті чартернӧй перевозкаяс котыртан да нуӧдан услугаяс вылӧ резервӧ кольӧма 5 миллион 870 сюрс 500 шайт: 2 миллион 970 сюрс 500 шайт вертолётӧн ветлӧм вылӧ, 2 миллион 900 сюрс шайт – самолётӧн ветлӧм вылӧ. 2014 воын ставнас урчитӧм сьӧмыс вӧлі 18 миллион шайтысь унджык.

Чартернӧй рейсъясӧн вӧдитчӧны торъя случайясын. Татчӧ пырӧны срочнӧй мероприятиеяс, кутшӧмъясӧс нуӧдӧны странаса веськӧдлысьяслӧн помшуӧмъяс серти, а сідзжӧ виччысьтӧм лоӧмторъяс либӧ аварияяс местаӧдз ӧдйӧ воӧдчыны коланлун дырйи.

Коми Республикаса Юралысь Вячеслав Гайзерлӧн тшӧктӧм серти экономикаын  талунъя серпас тӧд вылӧ босьтӧмӧн, а сідзжӧ воддза воясысь уджсӧ, чартернӧй перевозкаяс збыльмӧдӧм вылӧ индӧм конкурсъясын лэбалан часъяс лыдсӧ позянаӧдз чинтӧма. Таысь кындзи, индӧм конкурсъяслӧн условиеяс серти, мынтысьны кутасны вӧчӧм авиаперелётысь, вӧчтӧм рейсъясысь сьӧмсӧ бергӧдасны республиканскӧй сьӧмкудйӧ.

